
Fundargerð stjórnar GLÍ 
Stjórn kosin 28. september 2025 

7. stjórnarfundur - haldinn 18. nóvember á skrifstofu GLÍ kl. 13:00  
Mættir; Rögnvaldur, Kjartan, Sigmundur, Lambi og Sigurjón. 

Fyrirliggjandi dagskrá: 
1. Fundargerð síðasta fundar 
2. Fjármál 
3. Fræðslu- og útbreiðslunefnd 
4. Mótanefnd 
5. Önnur mál 

1. Fundargerð fundar 6 samþykkt  

2. Fjármál. Enn er ekki komin rétt skráning hjá RSK. Nú eru komnar 5 vikur frá því gögn voru 
send inn, en sagt var að það tæki 4-6 vikur að koma skráningu í gegn. Bankinn færir ekki 
prókúru á nýjan aðila fyrr en RSK er búinn með sitt.  
Sigmundur hefur haft samband við Arndísi sem séð hefur um bókhaldið. Hún hefur mjög 
lítið af gögnum. Líka var haft samband við Ásmund og hann sagði að mappa með 
fylgigögnum hafi verið send suður fyrir all nokkru. Sú mappa hefur ekki skilað sér til sitjandi 
stjórnar og þarf að fá hana til að hægt verði að byrja að færa bókhald fyrir 2025.  
Kjartan fékk gögn frá skoðunarmönnum ársreikninga fyrir 2023. Þeir höfðu innan við dag til 
að samþykkja og unnu aðeins út frá hreyfingalista og drögum að ársreikningi 2023. 
Skoðunarmenn fengu engin fylgiskjöl til að fara yfir.  
Ljóst er að ársreikningur GLÍ fyrir 2024, sem samþykktur var af meirihluta, á Glímuþingi í 
september 2025, var ekki réttur. Þar voru viðskiptakröfur 0 en gjaldkeri bráðabirgðastjórnar 
sagði það atriði reikninganna ekki rétt. 10 reikningar, dagsettir í lok apríl 2025 og  sem sendir 
voru á þátttakendur í nokkrum utanlandsferðum 2024, eru komnir í ljós. Engir reikningar 
hafa verið gefnir út á farastjóra eða þjálfara svo það má gera ráð fyrir að samkomulag hafi 
verið um að þeir borguðu ekki ferðakostnað.  
ÍSÍ hefur látið vita að auka arðgreiðsla af Lottó kemur til greiðslu í næstu viku. Um er að 
ræða upphæð sem svarar 2ja mánaða reglulegum greiðslum. Skv. úthlutunarreglum ÍSÍ til 
sérsambanda, er styrkur GLÍ skertur að hluta vegna beins ríkisstyrks til sambandsins.  
Skila þarf e.k. níu mánaða uppgjöri til ÍSÍ fyrir mánaðarmótin til að fá greiðslu á 
útbreiðslustyrk. Það getur verið erfiðleikum bundið að gera uppgjör ef engin fylgiskjöl eru til, 
þannig að hægt verði að færa bókhaldið. Þetta verður meðal verkefna sem gjaldkeri hefur á 
sinni könnu. 

3. Fræðslu- og útbreiðslunefnd.  
KR er komið á fullt með kynningar í skólum í vesturhluta Reykjavíkur. Alls staðar er tekið vel í 
boð um glímukynningar af íþróttakennurum og skólastjórnendum. GLÍ mun styrkja KR (og 
aðra sem vilja halda glímukynningar) til að standa undir launakostnaði. Gert verður upp við 
félög sem skila inn yfirliti um hvar og hvenær kynningar voru haldnar, hver hélt kynningu og 
fjölda þátttakenda. 
Aðeins var rædd staðan fyrir norðan og mögulega eftirfylgni eftir kynningar þar. Formaður  
Mývetnings, hefur haft samband við GLÍ um frekara samstarf.   

4. Mótanefnd  
Rætt var um mótið sem var á laugardaginn. Það fór að mestu leiti vel fram en hefði mátt 
vera 1 eða 2 fleiri starfsmenn. Einn keppandi meiddist og leit ekki vel út en skv. síðustu 
fréttum var þetta ekki alvarlegt.  
Næsta mót er Bikarglíman og verður í janúar á Reyðarfirði.  

5. Önnur mál 
a. Rædd merkjamál.  
b. Skrifstofan þarfnast tiltektar. Stjórnarmenn finna tíma til að koma saman og taka til. 
c. Tilnefna þarf bestu glímumenn og efnilegustu í karla- og kvennaflokki. Úrslit landsmóta hafa 

ekki verið skráð og skráningarblöð ekki til nema frá fáum mótum. Þetta þarf að liggja fyrir til að 
hægt verði að taka ákvörðun um besta glímumann og glímukonu.  

 
Fundi slitið kl. 14:30. Næsti fundur verður á sama stað og tíma þriðjudaginn 2. desember. 
 
Fundargerð skráð af Sigurjóni Leifssyni 

 

Staðfesting stjórnarmanna: 

     

     

 


